
Sattvaradhanagatha

ஸத்த்வாராத⁴நகா³தா²

ஆர்ய நாகா³ர்ஜுநக்ரு’தா
ஸத்த்வார்த²மேவ மயி திஷ்ட²தி ஸத்த்வஶ்ரத்³தா⁴
நாந்யத்ர ஸா,ஹ்யஹமஹோऽதி⁴க்³ரு’ஹீதஸத்த்வ: ।
சர்யாऽத⁴மா கருணயா ரஹிதா ப⁴வேத்³ யா
ஸம்பா⁴வ்யதே கருணயைவ ப்ரஹாணமஸ்யா:॥ 1॥
ஸத்த்வேஷு யஸ்ய நிதராம் கருணாப்ரவ்ரு’த்தி-
ராராத⁴க:ஸ மம ஶாஸநமர்மவேத்தா ।
ஶீலம் ஶ்ருதிஶ்ச கருணா ச ஸுதோ⁴ஶ்ச யஸ்ய
நித்யம் ஸ ஏவ ஸுக³தார்சநக்ரு’ந்நிக³த்³யதே ॥ 2॥
கல்யாணகாரமதி⁴க்ரு’த்ய க³தோऽஸ்மி ஸித்³தி⁴ம்
ஸத்த்வார்த²மேவ தநுமேஷ ஸமுத்³வஹாமி ।
நைவம் க்ரியேத யதி³ஸத்த்வஹிதம் மயா சேத்³
வ்யர்த²ம் கரோமி தநுபோஷணமந்நபாநை:॥ 3॥
ஸத்த்வாந் ஹிநஸ்தி மநஸாபி ஹி ய:ஸ கஸ்மா-
ந்மாமேவ ஸம்ஶ்ரயதி யோ மயி நிர்வ்யபேக்ஷ: ।
பூஜா து ஸா ப⁴வதி ஸத்த்வஹிதேக்ஷணாபி
பூஜ்யஸ்ய யா மநஸி துஷ்டிமுபாத³தா³தி ॥ 4॥
ஹிம்ஸாத்மிகா பரவிஹேட²நஸம்ப⁴வா வா
பூஜா ந பூஜ்யமநுக³ச்ச²தி ஸம்ஸ்க்ரு’தாபி ।
தா³ரா:ஸுதாஶ்ச விப⁴வஶ்ச மஹத்த்வ(ச்ச) ராஜ்யம்
மாம்ஸம் ச ஶோணிதவஸே நயதே ஶரீரம் ॥ 5॥
யேஷாம் ப்ரியத்வமதி⁴க்ரு’த்ய மயோஜ்ஜி²தம் யத்
யஸ்தாந் விஹேட²யதி தேந விஹேடி²தோऽஹம் ।
ஸத்த்வோபகாரபரமா ஹி மமாக்³ரபூஜா
ஸத்த்வாபகாரபரயா ச பராப⁴வ:ஸ்யாத் ॥ 6॥

ஸத்த்வாந் ப்ராப்ய மயா க்ரு’தாநி குஶலாந்யாராதி⁴தாஸ்தாயிந:
ப்ராப்தா: பாரமிதாஶ்ச ஸத்த்வஸமிதேரேவார்த²மாதிஷ்ட²தா ।
ஸத்த்வார்தே²ந ஸமுத்³யதேந மநஸா மாரஸ்ய ப⁴க்³நம் ப³லம்
ஸத்த்வைரேவ ததா² ததா² விரசிதம் யேநாஸ்மி பு³த்³த: ⁴ க்ரு’த:॥ 7॥
கஸ்மிந் வஸ்துநி ஸித்³த்⁴யதாமிஹ க்ரு’பா மைத்ரீ ச க்வாலம்ப³தாம்
க்வோபேக்ஷாமுதி³தாதி³வஸ்துவிஷய: கஸ்மிந் விமோக்ஷாத³ய: ।
கஸ்யார்தே² கருணாபரேண மநஸ:க்ஷாந்திஶ்சிரம் பா⁴விதா
ந ஸ்யுர்ஜந்மநி ஜந்ம(நி) ப்ரியவிதௌ⁴ மித்ரம் யதி³ ப்ராணிந:॥ 8॥
ஸத்த்வா ஏவ க³ஜாதி³பா⁴வக³தயோ த³த்தா மயாऽநேகஶ:

ஸத்த்வா ஏவ ச பாத்ரதாமுபக³தம் தே³யம் மயா க்³ராஹிதா: ।
ஸத்த்வைரேவ விசித்ரபா⁴வக³மநாத³ஸ்மத்க்ரு’பா வர்தி⁴தா
ஸத்த்வாநேவ ந பாலயாமி யதி³ சேத் கஸ்யார்த²மர்த:² க்ரு’த:॥ 9॥
ஸம்ஸாரே வ்யஸநாபி⁴கா⁴தப³ஹுலே ந ஸ்யுர்யதி³ ப்ராணிநோ
ஜந்மாவர்தவிட³ம்ப³நேந யமலோகம் ப்ராப்ய ஸாத்மீக்ரு’தா: ।
ஸம்ஸாராத்தரணம் ச ஸௌக³தமித³ம் மஹாத்ம்யமத்யத்³பு⁴தம்
கஸ்யார்தே²ந ஸமீஹிதம் யதி³ ந மே ஸத்த்வா ப⁴வேயு: ப்ரியா:॥ 10॥
யாவச்சேத³ம் ஜ்வலதி ஜக³த: ஶாஸநம் ஶாஸநம் மே
தாவத் ஸ்தே²யம் பரஹிதபரைராத்மவத்³பி⁴ர்ப⁴வத்³பி: ⁴ ।
ஶ்ருத்வா ஶ்ருத்வா மம விரசிதம் ஸத்த்வஹேதோரகி²ந்நை:
கே²த:³ கார்யோ ந ச தநுமிமம் முக்தஸாரம் ப⁴வத்³பி:⁴ ॥ 11॥
இதி ஸம்யக்ஸம்பு³த்³த⁴பா⁴ஷிதா ஸத்த்வாராத⁴நகா³தா²ஸமாப்தா ॥

